
ఘోరగదాహతి గూల్చి మోదుటయు

ధననాథుసూనుఁ డంతకుమున్నె దుమికి

చని యొక్క రథ మెక్కి చయ్యన నడువ

ధీరుఁడై భీముఁ డాతేరుపై నురికి 1865

భోరున నొగలంట బొసఁగ సంధించి

గిరగిరఁ ద్రిప్పి మిక్కిలి పైకి నెత్తి

కరకరి భగ్నంబుగా థాత్రి మోదె

అట మున్నె దాటి యక్షాధీశుపట్టి

పటువేగమున నేగ పవమానసుతుఁడు 
1870

ఆర్చుచు నాతని యరదంబుమీఁద

గూర్చుండనీయక గోరించుటయును

యక్షరాక్షసయోధవరు లరువదికోట్ల

యక్షతనయున కడ్డ మేతేర

తమకించి తనగదా దండఘాతమున 
1875

నిమిషమాత్రంబున నీరు గావించి

నలకూబరుని మీఁద నడువ నా ఘనుని

జెలికాండ్రు పది కోట్లు శితసాయకముల

బరపి మార్కొనిన నాబలియుర నెల్ల

